
ЖАНУБИЙ ЎЗБЕКИСТОН ХУДУДЛАРИ ТУПРОҚ
МИКРОАРТРОПОДАЛАРИНИНГ МАВСУМИЙ ДИНАМИКАСИ
1
Элмуратова Зулхумор Уразовна,
2
Мажидова Дилфуза Зубайдуллаевна.
Мирзо Улуғбек номидаги Ўзбекистон Миллий университети, Биология факултети
Зоология кафедраси таянч докторанти.
Аннотация: Ушбу илмий мақолада Ўзбекистоннинг Сурхондарё вилояти ғўза
агроценозлари тупроқларининг 0-30 см қатламларида коллемболалар ва совутли
каналарнинг миқдори ҳамда мавсумий динамикаси ҳақида маълумотлар келтирилган
бўлиб, унга кўра бахор фаслида яъни, апрел ойида қиш ва ёз фаслларига нисбатан
коллемболалар ва совутли каналар миқдори юқори эканлиги ёритилган.
Калит сўзлар: коллембола, совутли кана, агроценоз, тупроқ, мавсумий динамика,
намуна, ғўза.
СЕЗОННАЯ ДИНАМИКА ПОЧВЕННЫХ МИКРОАРТРОПОД ЮЖНЫХ
ОБЛАСТЕЙ УЗБЕКИСТАНА.
1Элмуратова Зулхумор Уразовна
2Мажидова Дилфуза Зубайдуллаевна.
1Национальный университета Узбекистана имени Мирзо Улугбек, докторант
кафедры зоологии биологического факультета.
2Национальный университета Узбекистана имени Мирзо Улугбек, докторант
кафедры зоологии биологического факультета.
Аннотация: В данной статье приведены сведения по сезонной динамике коллембол
и орибатид встречающихся в 0-30 сантиметровых слоях почв хлопковых агроценозов
Сурхандарьинской области. Установлено, что в весенний период, в апреле месяце
коллемболы и орибатиды встречаются чаще, чем в летний и зимний периоды.
Ключевые слова: коллембол, орибатиды, агроценозы, почва, сезонная динамика,
образец, хлопчатник.
SUMMARY
SEASONAL DYNAMICS OF SOIL MICROARTHROPODS IN THE SOUTHERN
REGIONS OF UZBEKISTAN
1Elmuratova Zulkhumor Urazovna,
2Majidova Dilfuza Zubaydullaevna.
1Ph D., student of biology, National University of Uzbekistan named after Mirzo
Ulugbek.
Abstract: This article presents information on the seasonal dynamics of collembolan and
oribatids found in 0-30 cm soil layers of cotton agroocenosis of Surkhandarya. It was found that in
the spring, in april, collembol and oribatids are more common than in summer and winter
Key words: collembol, oribatids, agroocenos, soil, seasonal dynamics, pattern, cotton.

Тупроқ микроартраподалари таркибига кирадиган коллемболалар ҳашаротлар
(Insecta) синфининг, коллемболалар–(Сollembola) туркумига совутли каналар эса–
ўргимчаксимонлар (Arahnida) синфининг каналар (Acari) туркумига мансуб. Улар ер
юзида жуда кўп тарқалган ҳамда тупроқ ва ўсимликларнинг барча тури билан
боғлиқ. Бу майда бўғимоёқлилар, баланд тоғлар, текистликларда, чўл, ўрмонларда,
тундра ва саҳроларда учраб туради. Ҳатто ернинг музли қатламларида ҳам учраши
мумкин. Уларнинг яшаш жойи асосан органик материалга бой тупроқнинг устки
қатламидир.
Микроартроподалар тупроқнинг гумусли ва минерал қисмини кенг
ўзлаштирган, қулай шароитда 1–1,5-метргача бўлган чуқурликгача кириб боради.
Шу билан бир қаторда коллемболалар ва совутли каналар тупроқ ҳосил бўлиши
жараёнида ва тупроқнинг унумдорлигини оширишда актив иштирок этиши тан
олинган. Улар экологик шароитларга жуда сезгир ва атроф-муҳит ўзгаришига
таъсирчан
бўлади, шунинг учун коллемболалар ва совутли каналардан
экосистемаларнинг бузилиши ва ифлосланишини аниқлашда биомониторинг
сифатида фойдаланиш мумкин.
Оёқдумлилар тупроқ қатламининг гумусли ва минералларга бой қисмини кенг
ўзлаштирган ва улар учун қулай бўлган шароитда 1,5-2 метр чуқурликкача кириб
бориши мумкин. Шу билан бир қаторда оёқдумлилар тупроқнинг унумдорлигини
оширишда, ҳамда тупроқ ҳосил бўлишида актив иштирок этиши исботланган [4,5].
Барча оёқдумлиларнинг ўлчамлари ўртача 1 мм бўлиб, энг кичиклари 0,2-0,7
мм гача, энг катталари эса 5—9 мм гача узунликда бўлади. Улар гумус миқдорини
оширишда жуда катта аҳамият касб этади. Ундан ташқари коллемболалар бошқа
микроорганизмлар сингари антропоген ҳудудларда экологик бузилишни
аниқлашда индикаторлик вазифасини бажаради [7,8].
Совутли каналар ёки орибатид каналарнинг барча вакиллари оёқдумлилар ва
имиллаб юрувчилар билан бирга тупроқ микрофаунасини ташкил этади [6].
Орибатид каналар тупроқдаги ёриқлар ва бошқа тупроқ ҳайвонлари очган йўллар
орқали ҳаракат килади. Уларни тупроқнинг 1,5 м чуқурлигида ҳам учратиш мумкин.
Орибатид каналар миқдори 1м2 да тупроқ қатламида 1 млн. дан ортиқдир.
Уларнинг ўлчами 0,3 мм дан 1 мм гача, баъзан 3 мм гача бўлади. Колленболалар ва
совутли каналар тупроқ унумдорлигини оширишда ва тупроқ ҳосил бўлишида фаол
иштирок этади. Шунинг учун ҳам уларни ўрганиш муҳим долзарб вазифалардан
бири ҳисобланади [3].
Материал ва иш услуби. Коллемболалар ва совутли каналарни ўрганиш учун
тупроқ намуналари Сурхондарё вилояти ғўза агроценозлари тупроқ қатламларидан
2017 йил декабр, 2018 йил апрел ва июнь ойларида намуналар олинди. Тупроқ
намуналари 0–10 см., 10–20 см., 20–30 см. тупроқ қатламларидан 1 дм3 миқдорида 5
мартадан олинди. Тупроқ намуналаридан коллемболалар ва совутли каналарни
ажратиб олишда умумий қабул қилинган Берлезе-Тульгрена мосламасидан
фойдаланилди. Олинган натижалар статистик қайта ишланди [1,2].
Олинган натижалар ва уларнинг таҳлили.

Сурхондарё вилояти Шурчи тумани ғўза агроценозлари тупроқ
қатламларининг 0-30 см. гача бўлган қатламларида микроартроподаларнинг
миқдори ва уларнинг фасллар бўйича динамикаси ўрганилди.
Ғўза агроценозлари тупроқ қатламларида йил фаслларига нисбатан 1 м2 да
ўртача қиш фаслида яъни декабр ойида тупроқнинг 0-10 см гача қатламларида 330
экземпляр коллемболалар, 410 экземпляр совутли каналар, 10-20 см гача бўлган
қатламларида 1720 экземпляр коллемболалар, 2100 экземпляр совутли каналар, 20-30
см гача бўлган қатламларида эса, яъни ҳар 1 м2 да ўртача 2260 экземпляр
коллемболалар, 2520 экземпляр совутли каналар учраши аниқланди. Баҳор фаслида
яъни апрель ойида тупроқнинг 0-10 см гача бўлган қатламларида 1600 экземпляр
коллемболалар, 1950 экземпляр совутли каналар, 10–20 см гача бўлган қатламларида,
яъни ҳар 1 м2 да ўртача ғўза агроценози тупроқларида 3160 экземпляр
коллемболалар, 3300 экземпляр совутли каналар учраши аниқланди. 20-30 см гача
бўлган қатламларида эса 2200 экземпляр коллемболалар, 2600 экземпляр совутли
каналар учради (1- жадвал). Ёз фаслида яъни июнь ойида тупроқнинг 0-10 см гача
қатламларда 3350 экземпляр коллемболалар, 3450 экземпляр совутли каналар, 10-20
см гача бўлган қатламларида 2400 экземпляр коллемболалар, 2450 экземпляр совутли
каналар, 20-30 см гача бўлган қатламларида эса, яъни ҳар 1 м2 да ўртача 320
экземпляр коллемболалар, 830 экземпляр совутли каналар учраши аниқланди (2жадвал).

1-жадвал
Сурхондарё вилояти ғўза агроценозлари тупроқ қатламларида
коллемболалар миқдорининг мавсумий динамикаси
Тупроқ
Декабр
Апрел
Июнь
қатламлари
0-10 см
330*
1600
3350
10-20 см

1720

3160

2400

20-30 см

2260

2200

320

Жами

4310

6960

6070

*- ўртача 1 м2 ҳисобида.

1- Расм. Сурхондарё вилояти ғўза агроценозлари тупроқ қатламларида
коллемболаларнинг миқдори.
Қиш мавсумида ғўза агроценозларининг 20-30 см гача бўлган тупроқ
қатламларида коллемболаларнинг юқори даражада учрашлиги аниқланди. Баҳор
мавсумида бу кўрсаткич тупроқ қатламининг 10-20 см да кўзатилган бўлса, ёз
мавсумида эса 0-10 см да коллемболаларнинг юқори даражада учрашлиги
аниқланди (1-расм).
2-жадвал
Сурхондарё вилояти ғўза агроценозлари тупроқ қатламларида совутли
каналар миқдорининг мавсумий динамикаси
Тупроқ
Декабр
Апрел
Июнь
қатламлари
0-10 см
410*
1950
3450
10-20 см

2100

3300

2450

20-30 см

2520

2600

830

Жами

5030

7850

6730

*- ўртача 1 м2 ҳисобида.

2-

Расм. Сурхондарё вилояти ғўза агроценозлари тупроқ қатламларида
совутли каналар миқдори.

Совутли каналар қиш мавсумида ғўза агроценозларининг 20-30 см гача бўлган
тупроқ қатламларида бошқа қатламларига нисбатан кўп учраганлиги ўрганилди,
баҳор мавсумида бу кўрсаткич тупроқ қатламининг 10-20 см да кўзатилган бўлса, ёз
мавсумида эса 0-10 см да совутли каналарнинг юқори даражада учрашлиги
аниқланди (2-расм).
Хулоса. Шундай қилиб, ғўза агроценози тупроқ катламларида апрел ойида
яъни бахор фаслида қиш ва бахор фаслларига нисбатан, коллемболалар ва совутли
каналар кўпроқ учраши маълум бўлди.
Сурхондарё вилояти Шўрчи тумани ғўза агроценозлари тупроқ
қатламларининг 10-20 см да коллемболалар ва совутли каналарнинг юқори
даражада учрашлиги аниқланди.

